
DAVLAT QARZ SIYOSATINI 
OPTIMALLASHTIRISHDA ISLOMIY MOLIYA 

INSTRUMENTLARINING QO‘LLANISH 
IMKONIYATLARINI KENGAYTIRISH 

YO‘NALISHLARI
Tilabov Nasrulla Tashmuratovich
Toshkent davlat iqtisodiyot universiteti

“Moliya va moliyaviy texnologiyalar” kafedrasi
dotsenti, i.f.n.

nasrullatilabov@gmail.com

Annotatsiya: Davlat qarz siyosatini optimallashtirish jarayonida moliyaviy manbalarni diversifikatsiya qilish dolzarb 
ahamiyat kasb etadi. Islomiy moliya instrumentlari, xususan sukuk, bu borada muhim imkoniyatlarni taqdim etadi. Tadqiqot 
qiyosiy tahlil, xalqaro tajriba va statistik ma’lumotlarga asoslangan. Islomiy moliya vositalari qarz bozorini kengaytirib, 
investorlar ishonchini oshiradi hamda iqtisodiy barqarorlikni mustahkamlaydi. O‘zbekiston sharoitida huquqiy baza va 
bozor infratuzilmasini rivojlantirish zaruriyati aniqlangan.

Kalit soʻzlar: davlat qarz siyosati, optimallashtirish, islomiy moliya, sukuk, ijara obligatsiyalari, qarz barqarorligi, investitsiya, 
kapital bozori, moliyaviy diversifikatsiya, xalqaro tajriba, huquqiy baza, barqaror rivojlanish.

Abstract: In the process of optimizing public debt policy, the diversification of financial resources is of urgent importance. 
Islamic financial instruments, notably sukuk, provide important opportunities in this regard. The study is based on 
comparative analysis, international experience and statistics.Islamic financial instruments expand the debt market, 
increase investor confidence and strengthen economic stability. In the conditions of Uzbekistan, the need for the 
development of a legal base and market infrastructure has been identified.

Key words: Public Debt Policy, Optimization, Islamic finance, sukuk, rental bonds, debt stability, investment, capital 
market, financial diversification, international experience, legal framework, sustainable development.

Аннотация: В процессе оптимизации государственной долговой политики актуальное значение приобретает 
диверсификация финансовых ресурсов. Исламские финансовые инструменты, особенно сукук, предоставляют 
значительные возможности в этом отношении. Исследование основано на сравнительном анализе, международном 
опыте и статистических данных. Исламские финансовые инструменты расширяют долговой рынок, повышая 
доверие инвесторов и укрепляя экономическую стабильность. Определена необходимость развития правовой 
базы и рыночной инфраструктуры в условиях Узбекистана.

Ключевые слова: государственная долговая политика, оптимизация, исламские финансы, сукук, арендные 
облигации, стабильность долга, инвестиции, рынок капитала, финансовая диверсификация, международный 
опыт, правовая база, устойчивое развитие.

K I R I S H
Global moliya bozorida davlat qarz siyosatini samarali boshqarish tobora dolzarb masalaga aylanib 

bormoqda. An’anaviy qarz instrumentlari davlatning qisqa va o‘rta muddatli moliyaviy ehtiyojlarini qoplash 
imkonini bersa-da, uzoq muddatda iqtisodiy barqarorlikni ta’minlash uchun diversifikatsiya qilingan manbalarga 
ehtiyoj ortmoqda. Shu nuqtai nazardan, islomiy moliya instrumentlari – xususan sukuk, ijara va murabaha kabi 
vositalar – davlat qarz siyosatini optimallashtirishda yangi imkoniyatlar yaratmoqda.

Islomiy moliya tamoyillari real aktivlarga asoslangan bo‘lib, qarz mablag‘larini ishlab chiqarish va ijtimoiy 
loyihalarni moliyalashtirishga yo‘naltirishni talab qiladi. Bu esa davlat qarzini faqat defitsitni yopish vositasi 
emas, balki barqaror rivojlanish strategiyasining tarkibiy qismiga aylantiradi. Malayziya, Indoneziya va Turkiya 

tajribasi shuni ko‘rsatadiki, sukuk emissiyasi xalqaro investorlarni jalb qilish, kapital bozorini rivojlantirish va 
davlat qarzining barqarorligini ta’minlashda samarali vosita bo‘lib xizmat qilmoqda.

O‘zbekiston sharoitida ham islomiy moliya bozorini rivojlantirish masalasi dolzarb bo‘lib, bu davlat qarz 
siyosatini optimallashtirishning yangi yo‘nalishlaridan biri sifatida qaralmoqda. Shu sababli, mazkur tadqiqotning 
asosiy vazifasi – islomiy moliya instrumentlarini qo‘llash imkoniyatlarini baholash va ularni kengaytirish orqali 
davlat qarz siyosatini takomillashtirish bo‘yicha ilmiy-amaliy xulosalar ishlab chiqishdan iborat.

M A V Z U G A  O I D  A D A B I Y O T L A R  S H A R H I
1. Usmani, M. T. (1999). Taniqli islom olimi M.T.Usmani o‘zining “An Introduction to Islamic Finance“ asarida 

islomiy moliya instrumentlarining shariat tamoyillariga asoslanishini, qarzning aktiv bilan ta’minlangan bo‘lishi 
lozimligini asoslaydi. Uning fikricha, sukuk emissiyasi davlat qarzini optimallashtirishda foizsiz moliyalashtirish 
imkonini beradi.[1]

2. El-Gamal, M. A. (2006). “Islamic Finance: Law, Economics, and Practice”. Asli misrlik amerikalik kriptograf 
El-Gamal M.A. islomiy moliyani iqtisodiy va huquqiy jihatdan tahlil qiladi. U sukukning davlat qarzi siyosatidagi 
o‘rni haqida gapirar ekan, ularni an’anaviy obligatsiyalardan farqli ravishda real aktivlarga asoslanganligi sababli 
iqtisodiy barqarorlikni mustahkamlashini ta’kidlaydi.[2]

3. Iqbal, Z. & Mirakhor, A. (2011). Islom moliyasida taniqli moiyashunoslardan Z.Iqbal va A.Mirakhorlar “An 
Introduction to Islamic Finance: Theory and Practice” asarida mualliflar islomiy moliyaning nazariy poydevorini 
tahlil qilib, sukuk emissiyasining davlat qarzi siyosatini diversifikatsiya qilishdagi afzalliklarini ko‘rsatadi. Ularning 
qarashicha, bu vosita investor ishonchini oshirish orqali davlat qarzi barqarorligini kuchaytiradi.[3]

4. Jobst, A. A., Kunzel, P., Mills, P. & Sy, A. (2008). Islamic Bond Issuance: What Sovereign Debt Managers 
Need to Know. Mualliflar xalqaro tajribada sukuk emissiyasini davlat qarzi boshqaruvida qo‘llash bo‘yicha 
metodik tavsiyalar beradi. Ularning fikricha, sukuk davlat qarzini xalqaro kapital bozorlariga integratsiya qilishda 
muhim vosita hisoblanadi.[4]

5. Thomas, A., Cox, S. & Kraty, B. (2005). Ushbu taniqli mualliflar “Structuring Islamic Finance Transactions” 
asarida sukuk emissiyasining texnik va amaliy jihatlarini tahlil qilib, to‘g‘ri strukturalash orqali davlat qarzini 
samarali boshqarish mumkinligini ta’kidlaydi. Ular investorlarni jalb etish uchun shaffoflik va xalqaro standartlarga 
moslik zarurligini ko‘rsatadi.[5]

6. Kammer, A., Norat, M., Pinon, M., Prasad, A., Towe, C., Zeidane, Z. & Mills, P. (2015). Islamic Finance: 
Opportunities, Challenges, and Policy Options. Mualliflar islomiy moliyaning jadal rivojlanayotganligini qayd 
etib, davlat qarzi siyosatini optimallashtirishda sukukning imkoniyatlari bilan birga, huquqiy-institutsional 
muammolar ham mavjudligini ta’kidlaydi.[6]

1-Jadval. Adabiyotlar sharhidagi olishtirma ma’lumotlar*

Muallif va asar Nashr yili, 
hajmi

Manba va 
elektron ssilka Mazmuni Qarashlari (davlat qarzi 

siyosati nuqtai nazaridan)

Usmani, M. T. “An 
Introduction to 
Islamic Finance”

1999, 248 
bet

Idaratul Ma’arif. 
Islamic Finance 
Gateway

Shariat asosida 
foizsiz moliyalashtirish 
mexanizmlarini 
tushuntiradi

Sukukni davlat qarzini 
optimallashtirishda foizsiz, 
adolatli moliyalashtirish 
vositasi sifatida ko‘radi

El-Gamal, M. A. 
“Islamic Finance: 
Law, Economics, and 
Practice”

2006, 320 
bet

Cambridge 
University Press. 
Cambridge Core

Islomiy moliyaning 
huquqiy va iqtisodiy 
asoslarini tahlil qiladi

Sukukni real aktivlarga 
asoslanganligi sababli 
davlat qarz barqarorligini 
ta’minlovchi instrument deb 
hisoblaydi

Iqbal, Z. & Mirakhor, 
A. “An Introduction 
to Islamic Finance: 
Theory and Practice”

2011, 358 
bet

Wiley. Wiley 
Online Library

Islomiy moliyaning 
nazariy poydevori va 
amaliy mexanizmlarini 
keltiradi

Davlat qarzini diversifikatsiya 
qilish va investor ishonchini 
oshirishda islomiy 
instrumentlarning ustunligini 
ta’kidlaydi

Jobst, A. A. va 
boshqalar “Islamic 
Bond Issuance: 
What Sovereign 
Debt Managers 
Need to Know” (IMF 
WP/08/237)

2008, 45 
bet

IMF Working 
Papers. IMF 
eLibrary

Xalqaro sukuk bozorining 
imkoniyatlari va 
muammolarini tahlil qiladi

Sukukni davlat qarzini 
xalqaro kapital bozorlariga 
integratsiya qilish vositasi 
sifatida ko‘radi

Muallif va asar Nashr yili, 
hajmi

Manba va 
elektron ssilka Mazmuni Qarashlari (davlat qarzi 

siyosati nuqtai nazaridan)

Thomas, A., Cox, S. & 
Kraty, B. “Structuring 
Islamic Finance 
Transactions”

2005, 234 
bet

Euromoney 
Books. Archive.org

Islomiy moliya bitimlarini 
tuzish va strukturalashni 
yoritadi

Sukuk emissiyasida shaffoflik 
va to‘g‘ri strukturalash 
davlat qarz siyosatini 
optimallashtirishning kaliti 
sifatida ko‘rsatiladi

Kammer, A. 
va boshqalar 
“Islamic Finance: 
Opportunities, 
Challenges, and 
Policy Options” (IMF 
SDN/15/05)

2015, 50 
bet

IMF Staff 
Discussion Notes. 
IMF SDN

Islomiy moliyaning 
global rivojlanishi va 
siyosiy imkoniyatlari tahlil 
qilingan

Davlat qarz siyosatida 
sukukdan foydalanish 
imkoniyatlari bilan birga 
huquqiy va institutsional 
muammolarni ham ko‘rsatadi

*Mualif tomonida yaratilgan
Mualiflarni qarashlariga solishtirma xulosa (1-jadval):
Usmoni va El-Gamal – nazariy va huquqiy asoslarni ko‘proq yoritadi, qarzning shariatga mos va aktiv bilan 

ta’minlangan bo‘lishini asoslaydi.
Iqbal & Mirakhor – diversifikatsiya va investor ishonchiga urg‘u beradi.
Jobst va IMF mualliflari – xalqaro tajriba va kapital bozorlariga integratsiya masalasiga e’tibor qaratadi.
Thomas, Cox & Kraty – amaliy-texnik jihatlarni (shaffoflik, strukturalash) asoslaydi.
Kammer va IMF – imkoniyatlar bilan bir qatorda, huquqiy-institutsional cheklovlarni ham ko‘rsatadi.

T A D Q I Q O T  M E T O D O L O G I YA S I
Ushbu tadqiqotda davlat qarz siyosatini optimallashtirishda islomiy moliya instrumentlarining qo‘llanish 

imkoniyatlari kompleks yondashuv asosida o‘rganildi. Birinchi bosqichda nazariy-tahliliy usul qo‘llanib, islomiy 
moliya tamoyillari va sukuk, ijara, murabaha kabi instrumentlarning iqtisodiy mohiyati ilmiy adabiyotlar hamda 
xalqaro tajribalar asosida umumlashtirildi.

Ikkinchi bosqichda qiyosiy tahlil metodi asosida Malayziya, Turkiya, Indoneziya va boshqa mamlakatlarda 
davlat qarz siyosatida islomiy moliya vositalarini qo‘llash tajribasi o‘rganildi va O‘zbekiston sharoitlari bilan 
taqqoslandi.

Uchinchi bosqichda davlat qarz barqarorligini baholash uchun makroiqtisodiy indikatorlar (qarz/YAIM, 
qarz/budjet daromadlari, qarz/xorijiy eksport daromadlari nisbatlari) qo‘llanildi. Shuningdek, islomiy moliya 
instrumentlari samaradorligini aniqlashda investorlar ishonchi, kapital bozorining rivojlanganlik darajasi va 
huquqiy-institutsional baza mezon sifatida olindi.

Tadqiqotning ma’lumot manbalari sifatida Xalqaro Valyuta Jamg‘armasi (IMF), Islom taraqqiyot banki 
(IsDB), Jahon banki, OECD hisobotlari, shuningdek, O‘zbekiston Respublikasi Moliya vazirligi va Markaziy 
banki ochiq ma’lumotlari hamda nufuzli xalqaro ilmiy maqolalar ishlatildi.

T A H L I L  V A  N A T I J A L A R
Quyidagi 2-jadvalda ayrim mamlakatlar tajribasi va O‘zbekiston sharoitlari solishtirilib, islomiy moliya 

instrumentlarining davlat qarz siyosatiga ta’siri yo‘nalishlari ko‘rsatib berilgan:

2-jadval. Ayrim mamlakatlar tajribasi va O‘zbekiston sharoitlari solishtirma ma’lumotlari*

№ Yo‘nalish Malayziya 
tajribasi Turkiya tajribasi Indoneziya 

tajribasi
O‘zbekiston 
sharoitlari Taqqosiy natija

1 Huquqiy 
asos

Sukuk emissiyasi 
uchun alohida 
qonun va Shariat 
kengashi mavjud

2010-yilda “Kira 
Sertifikaları” (ijara 
sukuk) qonuniy 
asos sifatida joriy 
qilingan

2008-yilda “Sukuk 
Negara” qonuni 
qabul qilingan

Sukuk bo‘yicha 
alohida qonun 
mavjud emas, 
lekin loyihalar 
tayyorlanmoqda

O‘zbekistonda 
huquqiy asos 
yetarli darajada 
shakllanmagan

2 Kapital
 bozori

Kuala-Lumpur 
global sukuk 
markazi, xalqaro 
investorlar faol

Istanbul birjasi 
orqali ichki va 
tashqi sukuk 
emissiyasi yo‘lga 
qo‘yilgan

Jakarta birjasida 
davlat va xususiy 
sektor sukuklari 
faol sotiladi

Kapital bozori 
rivojlanish 
bosqichida, 
sukuk savdosi 
yo‘lga 
qo‘yilmagan

O‘zbekistonda 
moliya bozori 
hali boshlang‘ich 
rivojlanish 
bosqichida

№ Yo‘nalish Malayziya 
tajribasi Turkiya tajribasi Indoneziya 

tajribasi
O‘zbekiston 
sharoitlari Taqqosiy natija

3

Davlat 
qarzini 
diversifikatsiya 
qilish

Sukuk YAIMning        
30% dan ortig‘ini 
moliyalashtiradi

Sukuk orqali 
tashqi qarzning 
muhim qismi 
qoplanadi

Sukuk davlat 
byudjeti defitsitini 
qoplashda asosiy 
manba

Davlat qarzi 
asosan 
an’anaviy 
obligatsiyalar 
va xalqaro 
kreditlarga 
asoslangan

O‘zbekistonda 
diversifikatsiya 
darajasi past

4 Investorlar 
ishonchi

Keng xalqaro 
talab mavjud, 
AAOIFI 
standartlariga 
to‘liq mos

Yevropa va 
Yaqin Sharq 
investorlarini jalb 
qilgan

Ichki va 
xalqaro bozor 
ishtirokchilari 
ishonch bilan 
sotib oladi

Investorlar 
ishonchi sust, 
xalqaro reyting 
agentliklari 
bahosi 
cheklangan

O‘zbekistonda 
investorlarni 
jalb qilish 
uchun shaffoflik 
va reytingni 
kuchaytirish zarur.

5 Institutsional 
muhit

Islomiy moliya 
institutlari (bank, 
takaful, sukuk) 
keng rivojlangan

Bank sektori va 
davlat birjasi 
islomiy moliya 
uchun maxsus 
mexanizmlar 
yaratgan

Islomiy banklar va 
sukuk bozorida 
hukumat faol 
ishtirok etadi

Islomiy banklar 
cheklangan, 
sukuk emissiyasi 
pilot darajada 
ham yo‘lga 
qo‘yilmagan

O‘zbekistonda 
institutlar rivoji 
sust

6 Davlat qarz 
barqarorligi

Sukuk emissiyasi 
qarz yukini 
uzoq muddatda 
barqarorlashtiradi

Sukuk tashqi 
qarzni qaytarishda 
muhim vosita 
bo‘lmoqda

Sukuk YAIMga 
nisbatan qarz 
ko‘rsatkichlarini 
nazoratda ushlab 
turadi.

Qarz YAIM 
nisbati oshib 
bormoqda, 
sukuk 
qo‘llanmaydi

Sukuk joriy etilsa, 
O‘zbekistonda 
ham qarz 
barqarorligi 
mustahkamlanadi.

*Mualif tomonidan yaratilgan

Jadval natijalariga asoslangan xulosa:
Malayziya, Turkiya va Indoneziya tajribasi ko‘rsatadiki, sukuk emissiyasi davlat qarz siyosatini diversifikatsiya 

qiladi, investorlar ishonchini oshiradi va qarz barqarorligini ta’minlaydi.
O‘zbekistonda esa asosiy muammo — huquqiy baza va kapital bozorining sust rivojlanganligi, shuningdek, 

xalqaro reytinglar va investorlar ishonchining yetarli emasligidir.
Natijalar shuni ko‘rsatadiki, O‘zbekiston uchun sukuk emissiyasini yo‘lga qo‘yish, huquqiy bazani yaratish 

va xalqaro tajribani moslashtirish davlat qarz siyosatini optimallashtirishda eng muhim yo‘nalish hisoblanadi.
Shuningdek, tadqiqot davomida islomiy moliya instrumentlarining davlat qarz siyosatini optimallashtirishdagi 

o‘rni o‘rganilib, bir nechta muhim masala va muammolar aniqlandi 3-jadval. Ular quyidagi jadvalda 
umumlashtirilgan:

3-jadval. Islomiy moliya instrumentlarining davlat qarz siyosatini optimallashtirish yo‘nalishlari*
T/r Masala Tadqiqot natijasi Muammo Tavsiya

1
Islomiy moliya 
instrumentlari 
nazariy asoslari

Sukuk va boshqa instrumentlar 
foizsiz moliyalashtirish orqali 
qarz barqarorligini ta’minlashi 
mumkinligi aniqlandi

O‘zbekistonda 
huquqiy asoslar to‘liq 
shakllanmagan

Shariat kengashi va 
normativ-huquqiy bazani 
tezroq joriy etish zarur

2 Xalqaro tajribani 
o‘rganish

Malayziya, Turkiya va Indoneziya 
tajribasi sukuk emissiyasi orqali 
davlat qarzini diversifikatsiya 
qilganini ko‘rsatdi

O‘zbekiston 
tajribasi yetarlicha 
shakllanmagan, xalqaro 
investorlar ishonchi past

Pilot loyihalar asosida 
sukuk emissiyasini 
sinovdan o‘tkazish 
tavsiya etiladi

3 Makroiqtisodiy 
indikatorlar tahlili

Islomiy instrumentlar davlat qarzi/
YAIM nisbatini barqaror ushlab 
turishga yordam berishi mumkin

Ichki kapital bozori 
rivojlanmagan, likvidlik 
cheklangan

Ichki moliya bozorini 
rivojlantirish va 
investorlarga kafolat 
mexanizmlarini yaratish 
lozim

4 Investorlarga ta’siri
Sukuk emissiyasi xorijiy va 
mahalliy investorlar uchun yangi 
imkoniyatlar yaratadi

Investorlar uchun axborot 
shaffofligi va reyting 
baholari yetarli emas

Shaffoflikni kuchaytirish 
va xalqaro reyting 
agentliklari bilan 
hamkorlikni yo‘lga 
qo‘yish zarur

T/r Masala Tadqiqot natijasi Muammo Tavsiya

5 Huquqiy-
institutsional baza

IMF va IsDB tavsiyalariga ko‘ra, 
islomiy moliyani qo‘llash uchun 
alohida qonunchilik talab qilinadi

O‘zbekiston 
qonunchiligida sukuk va 
boshqa instrumentlar 
bo‘yicha maxsus 
me’yorlar yetarli emas

“Islomiy moliya 
to‘g‘risida” alohida qonun 
qabul qilish tavsiya etiladi

6 Amaliy imkoniyatlar

Islomiy moliya davlat qarzini 
optimallashtirishda barqaror 
manba sifatida qo‘llanishi 
mumkinligi isbotlandi

Bozor infratuzilmasi 
(birja, kliring, nazorat) 
yetarlicha rivojlanmagan

Moliyaviy infratuzilmani 
modernizatsiya qilish, 
xalqaro standartlarni joriy 
etish zarur

*Muallif ishlanmasi

Tadqiqot natijalari shuni ko‘rsatadiki, islomiy moliya instrumentlari, xususan sukuk, O‘zbekistonda davlat 
qarz siyosatini diversifikatsiya qilish va optimallashtirishda katta salohiyatga ega. Biroq, huquqiy, institutsional 
va bozor infratuzilmasidagi muammolarni hal etish zarur.

O‘tkazilgan tadqiqot natijalari shuni ko‘rsatadiki, islomiy moliya instrumentlari, xususan sukuk, davlat qarz 
siyosatini optimallashtirishda muhim vosita sifatida qaralmoqda. Malayziya, Turkiya va Indoneziya tajribasi 
shuni tasdiqlaydiki, sukuk emissiyasi davlat qarzini diversifikatsiya qilish, investitsiya oqimini kengaytirish va 
byudjet defitsitini barqaror manbalar hisobiga moliyalashtirishda yuqori samara bermoqda.

Xalqaro tajriba shuni ko‘rsatadiki, islomiy moliya vositalarini joriy etish davlat qarz barqarorligini 
mustahkamlash bilan birga, mamlakatning xalqaro moliya bozorlariga integratsiyasini kuchaytiradi. Shu nuqtai 
nazardan, O‘zbekistonda ham sukuk emissiyasini bosqichma-bosqich joriy qilish, kapital bozorini rivojlantirish 
va xalqaro reyting agentliklari bilan hamkorlikni kuchaytirish muhim hisoblanadi.

Muhokama jarayonida yana bir muhim jihat shundan iboratki, islomiy moliya vositalarining joriy etilishi 
faqat moliyaviy samaradorlik emas, balki ijtimoiy adolat va barqaror rivojlanishga ham xizmat qiladi. Bu esa 
davlat qarz siyosatini faqat fiskal mexanizm sifatida emas, balki uzoq muddatli iqtisodiy va ijtimoiy rivojlanish 
strategiyasining ajralmas qismi sifatida ko‘rishga imkon yaratadi.

Mazkur muhokamani xulosasi sifatida:
O‘zbekiston uchun asosiy vazifa – huquqiy bazani yaratish, kapital bozorini rivojlantirish, va xalqaro 

tajribani moslashtirish.
Islomiy moliya vositalarining qo‘llanilishi davlat qarz siyosatini nafaqat moliyaviy, balki ijtimoiy va iqtisodiy 

jihatdan ham optimallashtiradi.

X U L O S A  V A  T A K L I F L A R
Tadqiqot natijalari shuni ko‘rsatadiki, islomiy moliya instrumentlari, xususan sukuk, davlat qarz siyosatini 

optimallashtirishda samarali vosita sifatida keng imkoniyatlarga ega. Malayziya, Turkiya va Indoneziya tajribasi 
bu instrumentlarning qarz barqarorligini mustahkamlash, investitsiya oqimini diversifikatsiya qilish va xalqaro 
moliya bozorlariga integratsiya jarayonida yuqori natija berishini tasdiqlaydi.

O‘zbekiston sharoitida esa asosiy muammo – huquqiy-institutsional baza va kapital bozorining yetarlicha 
rivojlanmaganligi. Shu bilan birga, xalqaro reyting agentliklari va investorlar ishonchi mexanizmlarini kuchaytirish 
zarur. Biroq mavjud salohiyat va xalqaro hamkorlik imkoniyatlari mamlakatda islomiy moliya instrumentlarini 
joriy etish uchun keng yo‘l ochadi.

Shu asosda quyidagi xulosalarga kelindi:
Huquqiy asoslarni kuchaytirish – “Islomiy moliya to‘g‘risida” maxsus qonun qabul qilish va Shariat 

kengashini faoliyatini yo‘lga qo‘yish lozim.
Kapital bozorini rivojlantirish – sukuk emissiyasi uchun texnik infratuzilmani yaratish, xalqaro standartlarga 

mos savdo mexanizmlarini joriy etish zarur.
Investorlar ishonchini oshirish – shaffoflikni ta’minlash, xalqaro reyting baholarini yaxshilash va xalqaro 

moliya institutlari bilan hamkorlikni kuchaytirish muhim.
Davlat qarz siyosatida diversifikatsiya – an’anaviy qarz instrumentlari bilan bir qatorda islomiy moliya 

vositalarini qo‘llash, qarz yukini barqarorlashtirishga xizmat qiladi.
Ijtimoiy va barqaror rivojlanishga xizmat – islomiy moliya vositalari nafaqat moliyaviy samaradorlik, balki 

ijtimoiy adolat va iqtisodiy barqarorlikni ham ta’minlaydi.
Yoqiridagilarda kelib chiqib umumiy yakunda shuni aytish mumkinki, islomiy moliya instrumentlarini 

kengaytirish O‘zbekiston uchun davlat qarz siyosatini optimallashtirish, moliyaviy barqarorlikni ta’minlash va 
xalqaro moliya bozorlariga integratsiyalashuvni jadallashtirishning samarali yo‘nalishidir.

